
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 

	1. ՀՀ ֆինանսների նախարարություն

	N 01/34/12988-2024

	Այս կապակցությամբ հայտնում ենք, որ Նախագծին կից ներկայացված չեն հաստիքացուցակն ու աշխատավարձի ֆոնդը: Հիմնադրամի հաստիքների, աշխատավարձի և պարգևատրման ֆոնդերի, ինչպես նաև  պահպանման ծախսերի ավելացման հարցը ներկայացվել է Հիմնադրամի հոգաբարձուների խորհրդի 08.05.2024թ. նիստին (հարց N 1), որի վերաբերյալ հայտնել ենք, որ վերջնական դիրքորոշում հնարավոր է տալ՝ քվեաթերթիկին կից ներկայացված տեղեկանքում բարձրացված հարցադրումների վերաբերյալ պարզաբանումների և հիմնավորումների առկայության դեպքում։ Արդյունքում՝ քվեարկվել է ձեռնպահ, իսկ նշված Նախագծով ևս անդրադարձ չի կատարվել մեր կողմից նախկինում բարձրացված հարցերին: Մասնավորապես, Նախագծով առաջարկվում է.
1.	25 նոր աշխատակցի գծով, 7 ամսվա համար, նախատեսել աշխատավարձի ֆոնդ՝ 109.5 մլն դրամի չափով: Այս կապակցությամբ հայտնում ենք, որ հիմնավորված չէ 7 ամսվա կտրվածքով վարձատրության անհրաժեշտությունը և առաջարկում ենք աշխատավարձի ֆոնդը նախատեսել 6 ամսվա համար: 
2.	Նախատեսել պարգևատրումներ, մասնավորապես՝ առկա 75 աշխատակցի գծով՝ 3 եռամսյակի համար` 136.7 մլն դրամ, 25 նոր աշխատակցի գծով՝ 2 եռամսյակի կտրվածքով` 30.4 մլն դրամ, ինչպես նաև 63 աշխատակցի գծով՝ առաջին եռամսյակի համար` 38.3 մլն դրամ: Արդյունքում, միջին աշխատավարձի 607․4 հազ․ դրամի փոխարեն 1 հաստիքի միջին ամսական վարձատրությունը կկազմի 747.0 հազ․ դրամ։ Այդ առումով առաջարկում ենք՝ ամսական վարձատրության մեջ 50%-ից ավել նախատեսել փոփոխական բաղադրիչ, որը կփոխկապակցվի տվյալ հաստիքի համար նախատեսված արդյունքային ցուցանիշների կատարման հետ։ Միաժամանակ, առաջարկում ենք 75 աշխատակցի գծով պարգևատրման ֆոնդը նախատեսել 2 եռամսյակի համար, իսկ 63 աշխատակցի առաջին եռամսյակի համար պարգևատրման ֆոնդը՝ 38.3 մլն դրամի չափով, հանել հաշվարկներից:
3.	Նախատեսել աշխատակիցների համար տարեվերջյան արձակուրդների և վերջնահաշվարկի ֆոնդ՝ 35.0 մլն դրամի չափով: Այս կապակցությամբ հայտնում ենք, որ պարզ չէ Հիմնադրամի աշխատակիցների՝ դպրոցաշինության ծրագրերում ներգրավվելու դեպքում, ինչ վերջնահաշվարկի մասին է խոսքը:
4.	Ինչ վերաբերում է Հաստիքների թվի՝ 25 միավորով ավելացմանը, հաշվի առնելով Հոգաբարձուների խորհրդի 08.05.2024թ. նիստի քննարկմանը ներկայացված հաստիքացուցակը (17 ինժեներ և 8 այլ հաստիքներ) և վերջինիս վերաբերյալ ներկայացված հիմնավորումները, հայտնում ենք, որ
- 17 ինժեների հաստիքի ավելացման դեպքում չի ներկայացվել 1 մասնագետին կցված ծրագրերի քանակը, միջին ծանրաբեռնվածությունը։ Ընդ որում՝ միջին ծանրաբեռնվածությունն անհրաժեշտ է գնահատել ոչ միայն ծրագրերի քանակով, այլ նաև ֆինանսական ծավալով (այդ թվում ավելացվող ծրագրերի մասով)։
- յոթ հաստիք նախատեսված է  ծրագրերի իրականացման մասնագետների համար լավագույն ուսանողներին ընդգրկելու նպատակով՝ դպրոցաշինության ծրագրի արդյունավետ իրականացման նպատակով և ծանրաբեռնվածության ճիշտ բաշխման համար: Մինչդեռ անհրաժեշտ է ներկայացնել, թե ինչ սկզբունքով և ենթադրություններով է գնահատվել, որ ուսանողների կողմից, որոնք դեռևս փորձառություն չունեն, կապահովվեն դպրոցաշինության ծրագրի արդյունավետ իրականացումը (իրատեսականության հիմնավորումները)՝ ոլորտի փորձառու մասնագետների ներգրավման փոխարեն: Բացի այդ, պարզ չէ, թե արդյո՞ք ուսանողներն ընդգրկվելու են հաստիքացուցակով նախատեսվող աշխատավարձով (620.0 հազ. դրամ):
- 1 թարգմանչի ավելացման առաջարկը հիմնականում պայմանավորվել է «Մինչև 2026 թվականը կառուցվող, հիմնանորոգվող կամ վերակառուցվող 300 դպրոցներ» ծրագրով պահանջվող թարգմանությունների իրականացմամբ, քանի որ թարգմանչի 1 հաստիքի առկայությունն ինքնին չի ապահովում Հիմնադրամի կողմից իրականացվող ծրագրերով անհրաժեշտ թարգմանությունների կատարումը (թարգմանություններ՝ գնման գործընթացը օրենքով սահմանված կարգով պատշաճ կազմակերպելու համար)։ 
Նկատի ունենալով, որ վերը նկարագրված աշխատանքների գնումների գործընթացներն իրականացվում են ներքին աղբյուրների հաշվին և, հաշվի առնելով այն հանգամանքը, որ Հիմնադրամի կողմից իրականացվող մի շարք վարկային ծրագրեր հիմնականում ավարտվում են 2025 թվականին, գտնում ենք, որ այս պարագայում ևս 1 թարգմանչի հաստիք ավելացնելու պահանջը բավարար հիմնավորված չէ:
5.	25 նոր աշխատակիցների համար 20.3 մլն դրամի շրջանակներում ձեռք բերել համակարգչային սարքավորումներ և գրասենյակային կահույք, մասնավորապես, 23 տպող և լուսապատճենող սարք, 23 բազկաթոռ, 40 գրասենյակային աթոռ, 20 օժանդակող/կցորդ գրասենյակային կահույք: Այս առումով, առաջարկում ենք գնահատել գույքով համալրվածության վերաբերյալ իրական կարիքները, դրանից հանելով ոչ հրատապ ձեռքբերման ենթակա ապրանքատեսակները: Նույն դիտարկումը վերաբերում է նաև տպող սարքերի 20 քարթրիջների ձեռքբերման և դրանց վերալիցքավորման ծախսերին: 
6.	Պահպանման ծախսերի ընդհանուր մոտեցումների համատեքստում առաջարկում ենք ավտոմեքենաների գծով ընթացիկ ծախսերը (ընթացիկ նորոգում, տրանսպորտային նյութեր, տեխզննում) նախատեսել միավորի համար 1.2 մլն դրամ տարեկան ծախսի հաշվարկային սկզբունքով` 6 ամսվա համար նախատեսելով 9.6 մլն դրամ՝ ներկայացված 12.4 մլն դրամի փոխարեն (16 մեքենա*6ամիս*100.0 հազ. դրամ):
7.	Առաջարկում ենք հանել «Այլ ծախսեր» հոդվածով նախատեսված՝ աշխատակիցների տեղավորման հետ կապված չնախատեսված 10.0 մլն դրամը, հաշվի առնելով, որ ակնհայտ չէ, թե դրանք ինչ ծախսեր են ենթադրում, իսկ առկա տնտեսագիտական հոդվածներով լրացուցիչ ծախս առաջանալու դեպքում հարցը կարգավորել Հիմնադրամին 2024թ. պետական բյուջեով հատկացված գործառնական ծախսերի հնարավոր տնտեսումների շրջանակներում:
Միաժամանակ Նախագծում բացահայտված չէ  առաջին կիսամյակից 28.5 մլն դրամի պակասեցումը, ուստի առաջարկում ենք Նախագծի հավելվածներից հանել նշված նվազեցումը:
Հիմք ընդունելով վերոգրյալները՝ Նախագծին հնարավոր կլինի անդրադառնալ, մեր դիտարկումների հիման վրա լրամշակված տարբերակի առկայության պարագայում:
	Ընդունվել է մասնակի
[bookmark: _GoBack]Կատարվել են որոշակի փոփոխություններ, հաշվարկների հիմնավորումները ներկայացվել են ՀՀ ֆինանսների նախարարությանը ՀՏԶՀ–ի կողմից աշխատանքային կարգով։ Արդյունքում, հատկացվող գումարը նվազեցվել է 21,129․5 հազար դրամով։

	«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություններ և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ  փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առարկություններ և առաջարկություններ չունենք։
	Ընդունվել է ի գիտություն



